
Annotatsiya: Ushbu teziz turistik korxonalarda ekologik menejment

tushunchasi, uning barqaror turizmni ta’'minlashdagi o‘rni hamda O‘zbekistonda
2025-2026 yillarda amalga oshirilayotgan ekologik tashabbuslarning amaliy
holati tahlil qgilinadi. Tadqiqotda sayyohlar oqimining keskin oshishi sharoitida
tabily va madaniy resurslarni muhofaza qilish zarurati asoslab berilgan.
Shuningdek, “yashil mehmonxona” konsepsiyasi, ekologik sig‘imni belgilash,
xalgaro ekologik standartlarning joriy etilishi hamda davlat va xususiy sektor
hamkorligining ahamiyati yoritiladi.

Kalit so‘zlar: ekologik menejment, barqaror turizm, yashil turizm, yashil
mehmonxona, ekologik sigim, turistik korxonalar, tabiiy resurslar, atrof-mubhit
muhofazasi, yashil iqtisodiyot, O‘zbekiston turizmi

So‘nggi yillarda turizm global migqyosda eng tez rivojlanayotgan
tarmoqglardan biriga aylandi. Ushbu jarayon iqtisodiy o‘sish va bandlikni
ta’'minlash bilan birga, tabiiy resurslar va atrof-muhitga bo‘lgan bosimni ham
kuchaytirmoqda. Ayniqsa, sayyohlar oqimining Kkeskin ortishi ekologik
muvozanatni saglash masalasini dolzarb muammoga aylantirdi. Shu sharoitda
turistik korxonalarda ekologik menejmentni joriy etish bargaror rivojlanishning
asosiy sharti sifatida namoyon bo‘lmoqda.

Ekologik menejment — bu turizm faoliyatini atrof-muhitga minimal zarar
yetkazgan holda tashkil etish, tabiiy va madaniy resurslardan ogilona foydalanish
hamda uzoq muddatli barqarorlikni ta’'minlashga qaratilgan boshqaruv tizimidir.
Bugungi kunda u nafagat ekologik mas’uliyat, balki turizm bozorida
raqobatbardoshlikni saqlash uchun zarur strategik yondashuv hisoblanadi.

2025-yil Ozbekistonda “Atrof-muhitni asrash va yashil iqtisodiyot yili”! deb
e’lon qilinishi turizm sohasida ekologik yondashuvlarning jadal rivojlanishiga
turtki bo‘ldi. Bu davrda mamlakatga tashrif buyurgan xorijiy sayyohlar soni
rekord darajaga yetdi. 2025-yilning 11 oyi davomida O‘zbekistonga 10,7
milliondan ortiq xorijiy sayyoh kelgani qayd etildi, aprel oyidan boshlab esa har

oyda 1 milliondan ortiq sayyoh qabul gilinmoqda. Sayyohlar oqimining bunday
tez o‘sishi Chorvoq, Zomin, Ugam-Chatqol kabi tabiiy hududlar hamda tarixiy-
madaniy ob’ektlarga bo‘lgan bosimni kuchaytirdi. Natijada ekologik menejment
masalasi ixtiyoriy tashabbusdan majburiy boshqaruv mexanizmiga aylandi.

O‘zbekistonda ekologik menejmentni rivojlantirish maqgsadida qator tizimli
tashabbuslar amalga oshirilmoqda. Jumladan, 2025-yildan boshlab har yili
o‘tkazilayotgan “Eng namunali yashil turizm ob’ekti”? tanlovi turistik
korxonalarni ekologik standartlarga moslashishga rag'batlantirmoqda. Tanlov
doirasida energiya va suv tejash, chigindilarni boshqarish hamda ekologik
innovatsiyalar asosiy mezonlar sifatida baholanmoqda.

Shuningdek, Yevropa Ittifoqi tomonidan moliyalashtirilgan MOST loyihasi
doirasida ISO 20401 yashil xarid va eko-belgilash standartlari joriy etilmoqda.
Ushbu loyiha natijalari 2025-2026 yillarda turistik korxonalar faoliyatida amaliy
qo‘llanila boshlandi. “Yashil mehmonxona” konsepsiyasi ham tobora kengayib
bormoqgda. Ekologik markirovka sertifikatiga ega mehmonxonalar sonining
oshishi suv va energiya resurslaridan samarali foydalanish hamda chiqgindilarni
kamaytirishga xizmat gilmoqda. Bundan tashqari, mashhur turistik hududlarda
ekologik sig‘im chegaralarini belgilash orgali tabiiy muhitni muhofaza qilish
choralari kuchaytirilmoqda.

Ekologik menejmentni joriy etish turistik korxonalar uchun bir qator
ustunliklarni ta’'minlaydi. Avvalo, ekologik ongli xorijiy sayyohlar uchun
mamlakatning jozibadorligi ortadi. Uzoq muddatda energiya va suvni tejash
hisobiga operatsion xarajatlar sezilarli darajada kamayadi. Shuningdek, xalgaro
turistik platformalarda reyting va brend giymatining oshishi korxonalarning
bozor pozitsiyasini mustahkamlaydi.

Biroq ushbu jarayonda gator muammolar ham mavjud. Jumladan:

1.Ekologik texnologiyalarni joriy etish uchun yuqori boshlang‘ich
investitsiyalar talab etiladi.

2.Malakali mutaxassislar va o‘quv dasturlarining yetishmasligi, shuningdek,
ayrim hududlarda chigindilarni qayta ishlash infratuzilmasining zaifligi ekologik
menejmentni to‘liq joriy etishga to‘sqinlik qilmoqda.

3.Kichik va oilaviy mehmonxonalar uchun moliyaviy yuklamalarning
yuqoriligi

Ushbu muammolarga quyidagilarni yechimlarni taklif qilishimiz mumkin:

Ekologik texnologiyalarni joriy etishni moliyaviy qo‘llab-quvvatlashni
kuchaytirish

Turistik korxonalar uchun davlat subsidiyalari, imtiyozli kreditlar va grant
dasturlarini kengaytirish, shuningdek, davlat-xususiy sheriklik asosida yashil
investitsiyalarni jalb etish ekologik texnologiyalarni joriy etishni jadallashtiradi.

Turizm ta’lim muassasalarida ekologik menejment va yashil turizm
yo‘nalishlari bo‘yicha o‘quv dasturlarini joriy etish, amaliy treninglar va malaka
oshirish kurslarini tashkil etish zarur. Hududlarda chigindilarni saralash va qayta
ishlash infratuzilmasini rivojlantirish ekologik boshqaruvning samaradorligini
oshiradi.

Kichik va oilaviy mehmonxonalar uchun moslashtirilgan ekologik
mexanizmlarni joriy etish. Kichik turistik subyektlar uchun soddalashtirilgan
ekologik talablar va sertifikatlash tizimini ishlab chiqish, ularga bepul maslahat
va texnik yordam ko‘rsatish hamda bosqichma-bosqich ekologik modernizatsiya
dasturlarini joriy etish magsadga muvofiqdir.

Xulosa qilib aytadigan bo‘lsak, 2025-yil holatiga ko‘ra, O‘zbekistonda turistik
korxonalarda ekologik menejmentni joriy etish barqaror rivojlanishning muhim
yo‘nalishiga aylandi. Davlat tashabbuslari, xalqaro loyihalar va xususiy sektor
faolligi ushbu jarayonni jadallashtirmoqgda. Kelgusida ISO 14001 va GSTC kabi
xalqaro ekologik standartlarni keng joriy etish, davlat-xususiy sheriklik asosida
yashil texnologiyalarga investitsiyalarni ko‘paytirish hamda “yashil turizm”
brendini xalgaro bozorda faol targ‘ib gilish muhim ahamiyat kasb etadi..

Foydalanilgan adabiyotlar ro‘yxati:

1. O‘zbekiston Respublikasi Prezidentining 2025-yil 18-noyabrdagi PF-217-
son Farmoni. “Ekologiya va turizm sohalarida aholi talablariga tezkor javob bera
oladigan boshqgaruv tizimini yaratish chora-tadbirlari to‘g'risida”.

2. O‘zbekiston Respublikasi Vazirlar Mahkamasining 2025-yilgi qgarori
(Turizm ob'ektlarida “yashil” sertifikatlarni joriy etish va subsidiyalash tartibi).
3. European Union SWITCH-Asia loyihasi: MOST - A Model for Sustainable
Tourism in Central Asia: Building Potential, Awareness Raising, Technologies

Implementation.
4, Milliy statistika qo‘mitasi ma'lumotlari
5. “Eng namunali yashil turizm ob'ekti” tanlovi to‘g‘risidagi O‘zbekiston

Respublikasi Vazirlar Mahkamasining 2025-yil iyun qarori

